
Vendim i Këshillit të Mediave të Shkruara të Kosovës ndaj 

ankesës së Komunës së Gjakovës kundër TV Syri Vision 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga  

Komuna e Gjakovës kundër TV Syri Vision lidhur me shkrimin e 

publikuar me titull “Nënkryetari i Komunës së Gjakovës 

pushimin në Shëngjin e bëri me makinë zyrtare”, dhe mori këtë 

- Ankesa miratohet. 

 

 

 

 

 

 

 

 



 

 

 

A R S Y E T I M I 

 

 

 

Ankuesi pretendon që media ka publikuar lajm me titullin 

“Nënkryetari i Komunës së Gjakovës pushimin në Shëngjin e 

bëri me makinë zyrtare”. Ankesa pretendon se nuk është 

raportuar e vërteta, duke u shkel kapitulli II(raportimi i së 

vërtetës) të Kodit të Mediave të Shkruara.  

  

Lajmi është shkruar në portal të lajmeve dhe objekt i kësaj 

ankese është tekst i shkruar, e që rrjedhimisht ankesa është 

e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

 

Pas shqyrtimit të provave të paraqitura por edhe vet shkrimit 

të lexuar dhe videos brenda shkrimit, shihet qartë se media 

nuk ka raportuar të vërtetën në momentin kur ka konstatuar se 

makina përdoret nga personi zyrtar në udhëtim privat. Nga 

video nuk mund të kuptohet se në cilin lokacion gjendet 

makina. Një video e tillë që nuk ka as datë as orë nuk dëshmon 

asgjë për pretendimin e medias. Andaj mediat kanë për obligim 

që të respektojnë Kodin e Mediave dhe para publikut të 

raportojnë vetëm të vërtetën.  

 

 

 

Andaj, KMShK vendos si në dispozitiv të vendimit.  

 

 

 

 

Këshilli i Mediave të Shkruara të Kosovës 


